
Gaupasa Klubean sartzeko gonbita onartzen duten irakurleek unibertso oso bat
topatuko dute liburu honetan. Gaupasa egingo dute Luziferrekin eta gauez
paseatuko dira Luis Cernudarekin, Albaniaren konkistaren lekuko izango dira, eta
Gabriel Arestiren jaiotzaren testigu, rockaren legenda baten aingeru guardakoaren
istorioa entzungo dute, eta Eibarko Winchester familiarena.

Gaupasa Kluba, Irati Jimenezen lehendabiziko ipuin-liburua, literaturaren aldeko
maitasunezko manifestu bat da, maitasunaren aldeko manifestu literario bat.
Literaturak iluntasunaren erdian argia egiteko duen botereari egindako omenaldi
bat. Maitasunaren eta bizi garen bitartean, bizirik mantentzen gaituen guztiari
egindako gorazarre bat.

Irati Jimenez

Irati Jimenezek (Bermeo, 1977) kazetari gisa lan
egin du prentsan, telebistan eta irratian. Nabarra
aldizkariko azken zuzendaria izan zen eta
komunikazio aholkularitzan eta Interneteko edukien
sorkuntzan espezializatu da. Bat, bi, Manchester
(Elkar, 2006) eleberri laburrarekin Augustin Zubikarai
saria lortu zuen, Laranja Azalaren Negarra
ipuinarekin Donostia Hiria, eta Atsekabe zaitut
narrazio ilustratuarekin, Bizkaiko Liburuzainek
ematen duten Farolillos de Papel saria. 2009an,
Igartza Bekaren akzesita lortu zuen eta horri esker
argitaratu zuen Nora ez dakizun hori, italierara,
errusierara eta gaztelaniara itzulitako eleberria, eta
111 Akademiako sariaren irabazlea. Ipuinak eta pop
kulturari buruzko saiakerak argitaratu ditu, euskaraz
eta gaztelaniaz, Telezailak (Txalaparta, 2011) eta
Orgasmus (Txalaparta, 2010) moduko bildumetan.

